
30. August. 2018 

 

 

Inatsisartut Suleriaasianni § 37 imm. 1 naapertorlugu Naalakkersuisunut apeqqut imaattoq 

matumuuna saqqummiuppara. 

 

Naalakkersuisunut apeqqut:  

 

 

1. Naalakkersuisut nunarput ataatsimut isigalugu inissaaleqinermut periusissiornissamik 

pilersaaruteqarpat? 

2. Naalakkersuisut illoqarfikkaartumik inissaaleqineq pillugu annikillisaanissamik 

qanoq pilersaaruteqarpat? 

3. Naalakkersuisut nunatsinni inissaaleqineq akiorniarlugu sanaartornikkut  qanoq 

pilersaaruteqarpat? 

 

(Inatsisartuni ilaasortaq Mikivsuk Thomassen, Inuit Ataqatigiit) 

 

Tunngavilersuut: 

 

Nunatsinni illoqarfinni  nunaqarfinnilu inissaaleqineq takonartaanngilaq. Inissaaleqineq 

tunngavigalugu ilaatigut inoqutigiit amerliartuinnartarput, tattoqisaannerlu aallat peqqutaaqataalluni 

sakialluut TB atugarineqalersarluni. Peqqinnissaq eqqarsaatigalugu pisariaqarpoq inissaaleqinerup 

akiorniarneqarnissaa, tamatumanilu isumaqarpunga naalakkersuisut kommunillu suleqatigiinnissaat 

avaqqunneqarsinnaanngitsoq. Ilisimavarput ilaqutariippassuit meerartarlit inissaaleqinermik 

eqqorneqartartut. Ilaqutariittut ineqarnissaminut periarfissaqannginneq  annertuumik angajoqqaatut 

perorsaaniarnermut sunniuteqarnerluttarpoq. Tamaattumik inissaaleqinermut ersarissumik 

suliniuteqartoqarnissaa ujartorlugu matumuuna naalakkersuisunut apeqquteqaateqarpunga. 

 

Apeqqutit ullut suliffiusut qulit qaangiutsinnagit akineqarsimanissaat kissaatigaara. 
 


